
Шығыс Қазақстан облысы әкімдігінің Білім басқармасы 

«Көлік колледжі» коммуналдық мемлекеттік қазыналық кәсіпорны 

 

 

 

 

 
 

Онлайн 

СЫНЫП САҒАТЫ 

Қазақстандық патриотизм және азаматтық тәрбие,  

құқықтық тәрбие 

 

Тақырыбы: “Ұлы Отан соғысына қатысқан Семейліктер” 

 

 

 

Топ жетекшісі: Ораз А.Ә. 

Жауапты студенттер: Балабай Г, 

         Алтынбек А. 

 

 

 

 

 

 

Семей қаласы  
 

 



ШЫҒЫС ҚАЗАҚСТАН ОБЛЫСЫ ӘКІМДІГІНІҢ  

БІЛІМ БАСҚАРМАСЫ «КӨЛІК КОЛЛЕДЖІ» КМҚК 

 

СЫНЫП САҒАТЫ 

 

Топ: 23 ТРк 

 

Топ жетекшісі: Ораз А.Ә. 

 

Жауапты студент: Балабай Г., Алтынбек А. 

 

Өткізілу күні: 06.04.2020 ж. 

 

Сынып сағатының тақырыбы: “Ұлы Отан соғысына қатысқан 

Семейліктер” 

 

Сынып сағатының бағыты: Қазақстандық патриотизм және азаматтық 

тәрбие, құқықтық тәрбие 

 

Мақсаты: Ұлы Отан соғысы, оның зардаптары, Ұлы Жеңіс туралы мағұлмат 

беру. Отан үшін жан қиған аталар мен апалардың, соғыстан оралған, қазіргі 

кезде арамызда жүрген ардагерлеріміздің ерлігін үлгі ете отырып, оларды 

құрметтеуге тәрбиелеу. 

 

Пайдаланылатын көрнекілік: видео  

 

Сынып сағатын өткізу нысаны (формасы): баяндау, әңгімелеу. 

 

Пайдаланған әдебиеттер: 

1. Могилевтік Совет Одағының Батырлары. Минск,1965 

2. Совет Одағының Батырлары. Қысқа биографиялық сөздік. 1.Т.М.,1987 

3. А.К.Гордиенко. Днепр аңыздары. М.: Әскери баспа,1967 

4. Қазақстандық Совет Одағының Батырлары. 1кітап. Алматы,1968 

 

Сынып сағатының жоспары: 

1. Ұйымдастыру кезеңі  

2. Негізгі кезең. ҰОС қатысқан Семейліктер туралы студенттердің 

баяндамалары 

3. Қорытынды 

 

Сынып сағатының барысы: 

1. Ұйымдастыру кезеңі. Оқушыларды түгендеп, тәрбие сағатының 

мақсатымен тақырыбымен таныстыру. 

2.Негізгі кезең. Студенттердің баяндамалары 

 



1.Балабай Гүлімхан 

ӘБЕУІЛОВ МҰҚАТАЙ 1917 жылы Семей қаласы, Шұбартау ауданы, 

«Сарықамыс» ауылында туған. 1941 жылдан фронтта. 152-гвардиялық-

танкіге қарсы артиллериялық полкі, қатардағы Әбеуілов Венгряны азат ету 

ұрысында ерекшеленді. Жеке өзі 60-қа жуық фашист, 3 пулемет, 2 

минометтеі батарея, 4 бронды транспортер, 6 танктің көзін жойды. «Ерлігі 

үшін» медалімен, 1-дәрежелі отан соғысы, Ленин орденімен марапатталған. 

1944 жылы 16 желтоқсанда (Венгрия) Будапешт қаласына 50 шақырым 

жердегі Махора елді мекенінде танкіге қарсы шабуыл тойтарысында қаза 

тапты. 1945 жылғы 28 сәуір КСРО Жоғарғы Кеңесі Президиуымының 

Жарлығымен Мұқатай Әбеуіловке Совет Одағының Батыры атағы берілді. 

           1944 жылдың күзінде Кеңес әскерлері румын – венгер 

шекарасына жетіп, Венгрия жерін қорғауға қатысты. Генерал Плиевтің 

бөлімдері Венгрияның ірі өнеркәсіп орталығы Дебреценге шабуыл жасады. 

Оның алыс кіре берісінің өзінде гитлершілер тірескен қарсылық көрсетті. 

 Дұшпан 30-ға жуық танкісімен бронды транспортер десанттары 

көмегімен бұзып-жарып өтіп, совет бөлімдерін тылдан шабуылдады. 

Шабуылға тойтарыс беруге бөлінген 152-гвардиялық ұшқыр танкіге қарсы 

артиллерия полкі көп шығынға ұшырап, фашистердің басым күшімен ауыр 

соғыс жүргізіді. 

 Осындай қиын кезде нысанашы М.Әбеуілов қызмет еткен қару есебі 

келе жатқан дұшпан танкілерінің жолын есу керек деген тапсырма алды. 

Қысқа мерзімде Әбеуілов Мұқатайдың қаруының алдында 50 гитлершілдің 

көзі құртылып, 4 бронды транспортер, 4 танкі жоқ болды. № 179754 

артиллеристер қаруының ерлігі туралы жаңалық бүкіл корпусқа жайылды. 

Айқастың қорытындысы бүкіл қару есебінің батырлығы мен ерлігін айтады. 

 Ержүрек нысаншы М.Әбеуілов Венгрия территориясында жаудың 

орасан зор күші мен техникасына қатты тойтарыс берді. Бихор-Урваи, 

Епископиа-Бахор, Тепе, Надьколло елді мекендерін азат етуде  ерекше көзге 

түсті. 1944 жылдың 8-26 аралығына дейін М.Әбеуілов өз қаруымен 60 жуық 

фашист, алты автокөлік, үш пулемет, екі минометті батарея, екі танкті, 

есептерімен екі 108-мм батареяны, үш  ірі калибрлі зениттік 

қондырғыларының көзін жойды. 1944 жылдың 16 желтоқсанында 

Венгрияның астанасы Будапешт қаласынан солтүстік-шығысқа қарай 50 

километрде орналасқан Мохора елді мекенінде танкіге қарсы шабуылға 

тойтарыс беруде ерлікпен қаза тапты. Венгр селосы Мохора орталығында 

жерленген.  

 

2. Алтынбек Аманжол 

АУХАДИЕВ ҚОЙГЕЛДІ Гвардия кіші сержанты, (Орталық 

фронттың, 60- армиясы, 6-гвардиялық атқыштар дивизиясы) 10-гвардиялық 

атқытар полкінің танкіге қарсы қару есебінің командирі. 

 1907 жылы желтоқсан айында (Қазақстан) Семей облысы Көкпекті 

ауданының Өрнек селосындағы  шаруа семьясында дүниеге 

келген.Қазақ.Колхоз председателі болған. 1942 жылдан армияда. 



1942 жылдың маусымынан Ұлы Отан соғысына қатысушы. 1943 жылы 

23-24 қыркүйекте 10-гвардиялық атқыштар полкінің (Орталық фронт) танкіге 

қарсы қару есебінің командирі қызметінде. Оның есебі (Белоруссия, Гомель 

облысы Брагинск ауданы) Нижние Дары деревнясында Днепр өзенінен өтіп, 

дұшпанның шабуылын тойтаруда бірнеше өздігімен жүретін қару және 

танктерінің көзін құртты. 

1943 жылы 29  қыркүйекте қаза болды. Киев облысы (Украина) 

Ивановск ауданы Парышев селосындағы бауырластар зиратында жерленген. 

1943 жылғы 16 қазандағы КСРО Жоғарғы Кеңесі Президиумының 

Жарлығымен неміс-фашист басқыншыларымен ұрыста көрсеткен батылдық, 

ерлік және қаһармандығы үшін гвардия кіші сержанты Аухадиев Қойгелдіге  

Отан Соғысының Батыры атағы берілді. 

Ленин орденімен марапатталды (1943; қаза болғаннан кейін). 

Болшая Буконь селосында бюст қойылып, Көкпекті ауданы Теректі 

селосында ескерткіш орнатылған.  

 

3.Елеуова Феруза 

БЕКБОСЫНОВ СЕРІКҚАЗЫ Гвардия қызыл әскері, 7-Карель 

фронтының 99-гвардиялық атқыштар дивизиясының  300-гвардиялық 

атқыштар полкінің атқышы. 1925 жылы 21 қыркүйекте Қазақстанның Семей 

облысы, Абай ауданының, Архат ауылында шаруа отбасында туған. Қазақ. 

Толық емес орта мектепті бітірген. Совхозда жұмыс істеген. 

1943 жылдың қаңтарында Қызыл Армия қатарына шақырылады. 1943 

жылдың ақпанынан Ұлы Отан соғысы ұрыстарында. Әуе-десанттық бөлімде 

оқығаннан кейін комсомол Бекбосынов – 99-гвардиялық атқыштар 

дивизиясы 300-гвардиялық атқыштар полкінің гвардия қызыл әскері. 1944 

жылдың маусым айында 37-гвардиялық атқыштар полкінің бөлімімен Карель 

фронтына келеді. 

Карель фронты Свирь-Петрозаводск шабуыл операцияларының басы 

1944 жылы 21 маусымда 7-армияның әскерімен Свирь өзенін басып алу 

болды. Үш жарым сағатқа созылған авиациялық және артиллериялық 

дайындықтардан кейін су өткеліне бірінші болып 37-гвардия атқыштар 

корпусының 16 гвардияшыл комсомолдары өтті (98-гвардиялық атқыштар 

дивизиясы 296-гвардиялық атқыштар полкінің 4 жауынгері және 99-

гвардиялық атқыштар дивизиясы 300-гвардиялық атқыштар полкінің 12 

жауынгері). Таңертеңгі сағат он бірде  алдын-ала дайындалған қайықтар мен 

салдарға совет жауынгерлері киіміндегі қолдан жасалған тұлыптарды алып 

он алты ер жүрек жауынгер суға түсті. Гвардияшы жауынгерлер қайықтар 

менсалдарды жылжытып отырып қарсы жағалауға бет алды. Бұл дұшпанның 

шабуыл нысандарын біліп және оны жою үшін, өзенді басып алуда жалған 

көрсетілім болды. 

Гвардияшылардың ерлікке қалай дайындалғаны туралы Серікқазы 

Бекбосынов кейіннен былай әңгімелейді: «Шабуылдан бұрын біз өзендер мен 

көлдерде дайындалдық. Алдымен кішігірім салдар жасап алып, ағаштар және 

бөренелермен суды жүзіп өтуді үйрендік. Қолдан жасалған заттармен судан 



өтуді әбден үйренген соң ең қиын басталды. Сағаттар бойы, уық суда жүзіп 

жүріп біз бір қолмен жұмыс жасауды үйрендік. Өз дегенімізге де жеттік! 

Оқудың аяғына қарай мен автоматымды суға тигізбей жүзіп өтуді үйрендім: 

мойындайтын болсақ, оны судың үстімен алып жүру қиын болды». 

Гвардияшылардың әскери мықты дайындығы әскери тапсырманы үздік 

орындап шығуына көмектесті: барлық қайықтар бөлігі мен салдар өзеннің 

ортасына жетпей жатып, жаудың көзделген артиллерия қаруымен жойылды, 

Бекбсынов пен оның жолдастары, ешқайсысы жарақат алмай, жау жатқан 

жағалауға жүзіп өтті.... Жағалауға шыққаннан кейін Бекбосынов бір 

шұңқырға жата қалды. Оның артынан оған қалған гвардияшылар да қосылды. 

Бекбосынов пен Юнусовтың барлауынан кейін олар бірінші болып жағадағы 

траншеяға түсіп, қарсыласқан фашистерді автомат оғы және гранатамен 

атқылады. 

Гвардияшылардың алдына қойылған тапсырмасы  үздік  орындалды. 

Өздерін жау оғына қарсы қойған батырлар ерлігі, олардың шабуыл 

нысандарын біліп және оны жоюға көмектесті. Осының арқасында біздің 

штурмдық топтар Свирь өзенін тез басып алды. 

1944 жылығ 21 шілдедегі КСРО Жоғарғы Кеңесі Төралқасының 

Жарлығымен командованиенің әскери тапсырмаларын мүлтіксіз орындағаны 

және онда көрсеткен батырлық пен ерлігі үшін гвардия қызыл жауынгері 

Бекбосынов Серікқазыға Совет Одағының Батыры атағы «Алтын Жұлдыз» 

медалі және Ленин ордені бірге тапсырылды (№ 4094). 

37-гвардиялық  корпус құрамында болған С.Бекбосынов Австрия, 

Венгрия, Чехословакияны азат етуге қатысты. 1947 жылы аға сержант 

атағымен запасқа шығады. Шығыс Қазақстан облысы Ұлан ауданы Верхняя 

Тайнта селосында тұрды, сол жерде қызмет жасап, 1977 жылы 22 наурызда 

қайтыс болды. Со жерде жерленген. 

Қызыл Жұлдыз, Ленин орденімен, медальдармен марапатталған. 

Батыр тұрған және жұмыс жасаған селода, Лодейное алаңы-он екі 

адамға монумент, ескерткіш орнатылған. 

 

4.Нағмет Алмат 

БЕЛІБАЕВ ЗАКАРИЯ 1917 жылы  9 мамырда Қазақстанның Семей 

облысы Абай ауданы Қарауыл селосында шаруа отбасында туған. Қазақ. 

1945 жылдан БКП(б) мүшесі. Толық емес орта мектепті бітірген. Совхозда 

жұмыс істеген. 

1939 жылдан Қызыл Армияда. 1941 жылдың маусым айынан Отан 

соғысына қатысушы.  

1943 жылғы қыркүйек айының аяғында (1965 жыл-батыр қала) 

(Орталық фронт 60-армияның, 3-жылжымалы көпір бригадасы) 18-жеке 

жылжымалы көпір батальонының  көпір салушысы, қызыл гвардияшы 

Закария Белібаев Украинаның астанасы Киев қаласының солтүстігіндегі 

Днепр өзенінен өтуде көзге түсті. 



Белібаев қызмет еткен батальон қызыл армия бөлімдерін өзеннен өткізу  

туралы бұйрық алды. 1943 жылдың 24 қыркүйегінде, адамдар мен техникаға 

толы жылжымалы көпірлер жау жағалауына бет алды. Гитлершілер оларға 

оқты боратты. Көпіршілер бірінен бірі істен шыға бастады... 

Бөлім командирі ауыр жараланды. Қызыл армияшы З.Белібаев 

басқаруды өз қолына алды. Ол батырлық пен сабырлық  көрсетіп, адамдарды 

қорғау үшін іс шаралар жасап, көпір шұңқырларын жөндеу жұмыстарын 

ұйымдастырды. 

Нәтижесінде батыр жауынгер-көпірші бірінші болып десантты көпірлің 

оң жағына өткізді. Бірнеше тәулік бойы З.Белібаев жаудың оғына қарамастан 

өз құрамы мен техникасын өзеннен өткізді. Салдың бұзылған жерлерін тез 

жөндеуге тырысты.  

1943 жылғы 17 қазандағы КСРО Жоғарғы Кеңесі Төоалқасының 

Жарлығымен неміс-фашист басқыншыларына қарсы соғыста фронт 

қолбасшысының әскери тапсырмаларын мүлтіксіз орындағаны және онда 

көрсеткен ерлігі мен батырлығы үшін қызыл армияшы Закария Белібаевқа 

Совет Одағының батыр атағы беріліп, «Алтын Жұлдыз» медалі және Ленин 

орденімен бірге тапсырылды (№ 1765).  

Соғыстан кейін жауынгер елге оралып, туған селосында жұмыс істеді. 

«Архат» совхозында жұмыс істеді. 1982 жылы 5 маусымда қайтыс болды.  

2-дәрежелі Отан соғысы, Ленин орденімен , медальдармен 

марапатталған.  

 

5.Сайлыбаев Аманат 

ИБРАЕВ АЙТКЕШ АБАЕВИЧ Ибраев Айткеш Абаевич-2-

Белоруссиялық фронты 50-армиясы 380- атқыштар дивизиясы 1264-

атқыштар полкі 45-милиметрлік пушкадан ату взводының командирі, 

старшина. 

1924 жылы 15 мамырда Қазақстанның Шығыс қазақстан облысы қазіргі 

Жаңасемей ауданы Новобаженово селосында шаруа отбасында туған. Қазақ. 

Білімі орта. Колхозда жұмыс істейді. 

1942 жылдың мамыр айында Қазақ ССР-і Семипалатинск облысы 

Жаңасемей ауданы Жаңа семей аудандық әскери комитетімен Қызыл 

Армияға шақырылады. 1942 жылды 10 маусымынан Ұлы Отна соғысы 

ұрыстарында.Гитлерлік оккупанттармен 2-Белоруссия және Брянск, 

Калининск фронттарында шайқасты. Белоруссияны, Курскіні азат 

шайқастарына қатысушы. 1944 жылдан БКП(б) мүшесі.Екі рет жеңіл 

жараланған: 1943 жылы 27 қарашада және 1944 жылы 27 наурызда). 

Айткеш Ибраев қолбасшылық еткен (2-белоруссиялық фронты, 50-

армия, 380-атқыштар дивизиясы) 1264-атқыштар полкі 45-мм пука қару есебі 

1944 жылы «Минск қазанында» жауды талқандауда ерекше көзге түсті.  

Старшина Ибраевтың қару есебі Белоруссия Минск облысы 

смолевичск ауданындағы пекалин және Шеметево деревняларында 

«Фердинанд» штурмдық қаруын және танктің көзін құртты.Командир қайтыс 



болғаннан кейін старшина А.А.Ибраев жаудың бірнеше қарсы атакасының 

көзін жойды. 

Жау қоршаудан шығуға әрекет жасаса болды А.Ибраев басқарған взвод 

артиллеристері екі жүзге жуық гитершілер және қару-жарақ салынған елу бес  

арбаны, он тоғыз автокөлікті өртеді, он екі пулемет нысанын, алты танкіге 

қарсы пушкалардың көзін құртты. 

Дұшпан автоматшылары старшинаИбраевтың взвод позициясына келе 

жатты, бірақ жауынгерлер оларға қарсылық көрсетіп, кері қайтарып тастады. 

1944 жылдың 27 қазан күні қазақ халқының ардақты ұлы полшаның 

сувлки қаласының маңында ерлікпен қаза тапты.... 

1945 жылғы 24 наурыздағы КСРО Жоғарғы кеңесі Төралқасының 

жарлығымен Ибраев Айткеш Абаевичке неміс-фашист шапқыншыларын 

ақарсы соғыста фронт қолбасшының әскери тапсырмаларын жақсы 

орындағаны және ерлігі үшін Совет Одағының батыры атағы берілді. 

1961 жылғы 21 ақпандағы №ГУК/ОГ/37750 КСРО Қорғаныс 

министрлігінің кадрлар Бас басқармасының хатында Совет армиясының 

сержанттық және қатардағы құрамның шығынғы ұшырау есебі бөлім 

бастығына жеткізілген. 

«Сізге ұсынылған тізім бойынша қайтыс болған Совет армиясының 

Батырларын тексеруге тапсырма беріп және қайтыс болған күні есеп 

құжаттарында бар туысқандарының мекен-жайы туралы жазылсын. 

Туыстарының мекен-жайы Ұлы Отан соғысына қатысқан-Совет 

Одағының батырлары альбомын шығаруғу және дайындауға фотосуреттердің 

керек болуына байланысты.... 

36. Старшина Ибраев Айткеш Абаевич...Совет Одағының Батыры 

мадақтамасын, Семей қалас, Комиссарская көшесі, 52 үйде тұратын әкесі 

Жаманбаев Ибрайға тапсыру туралы бөлімінде «Қаза болды деп саналсын» 

деп көрсетілген. 

Екі Қызыл Жұлдыз ордендерімен, 2-дәрежелі Отан соғысы орденімен, 

Ленин орденімен марапатталған. Батыр Отанында ескерткіш орнатылған. 

 

6.Кенжетаев Қасымхан 

КАЙРБАЕВ  МАХМЕТ КАИРБАЕВИЧ 1925 жылы Семей облысы 

Бесқарағай ауданы Семиярка селосы қызметкер отбасында туған. Ұлты-

қазақ. 1944 жылдан КПСС мүшесі. Әкесінен ерте қалған. Орта мектепті, одан 

кейін Павлодар педагогикалық училищесін бітіреді. 1941 жылы Каирбаев 

фронтқа тініш жазады, бірақ жасының кіші және студентті соғысқа алмайды. 

Семияр орта мектебінде мұғалімдік қызмет атқарады. Бір жылдан кейін тағы 

фронтқа өтініш жазады. Өтініштері әрең дегенде қабылданып, ол 1942 жылы 

Бұхара қаласына көшірілген Подольск артиллериялық училищесіне тіркеліп, 

үдемелік курстарын бітіріп шығады.  

Бас командованиенің резервіндегі 17- дербес танкіге қарсы 

истребитель-артиллерия бригадысының құрамында әр түрлі майдандарда 

соғысты. 1 және 2 дєрежелі Отан соғысы, Александр Невский ордендерімен, 

медальдарымен наградталды. 1944 жылдың 19 тамызында 712 – танкіге 



қарсы истребитель артиллерия полкінің батарея командирі аға лейтенант 

Қайырбаев пен оның он бес жауынгері үшін мәңгі өшпес даңққа бөлену 

жолы басталған күн еді. Бұл оқиға Литва жерінде, Шауляй қаласының батыс 

жағында болды. Неміс-фашист әскерлері танкімен күшті шабуыл жасап, 

Қызыл Армия бөлімдерінің қорғаныс шебін бұзып өтіп, қалаға кіруге 

ұмтылды. Фашистер командованиесі өзініњ Курляндиядағы 400 мың әскері 

қоршауда қалып қояды деп қорқып, біздің бөлімдерді Балтық жағалауынан 

алысқа қуып тастауға тырысып бақты. Қайырбаев он бес жауынгерімен 

қоршауда шайқасып жатқан полк батареяларының біріне көмектесуге бұйрық 

алды. Бара жатқан жолында Қайырбаевтың батареясы дұшпанның өздерінен 

әлдеқайда басым күшіне тап болды. Аға лейтенант оларға атака жасап, 70- ке 

жуық неміс-фашистерді өлтіріп, қоршауда қалған батареяға көмекке жетті. 

Осы кезде батарея құрамы артиллерияның қолдауымен ұрысқа шыққан 

жаудың жаяу әскері мен 30 танкіге қарсы ауыр ұрыс жүргізіп жатты. 

Қайырбаев басшылықты өз қолына алып, жаудың жеті атакасын тойтаруды 

ұйымдастырды. Екі зеңбірек істен шықты. Қайырбаев қалған зеңбірекпен 

жаудың үш танкісін өртеп, немістің жаяу әскерімен бетпе-бет ұрысқа кірісті. 

Кескілескен осы шайқаста ер жүрек офицер бастаған жауынгерлер бір 

батальонға жуық гитлершілерді жайратты. Неміс танкілеріне Шауляйға өтер 

жол жабылды.  

Неміс-фашист шапқыншылығында соғыс тапсырмаларын үздік 

орындап, батылдық пен ерлік көрсеткені үшін 1945 жылғы 24 наурызда 

КСРО Жоғарға Кеңес Жарлығымен Махмет Қайырбаевқа Кеңес Одағының 

Батыры атағы беріліп, «Алтын Жұлдыз» медалі және Ленин ордені табыс 

етілді. 

 

7.Камалханов Шерхан 

МОЛДАҒАЛИЕВ  ЖАНҒАЗЫ 1917 жылы бұрынғы Семей облысы, Абай 

ауданындағы Бестамақ ауылында туған. Жанғазы жастай жетім қалса да, орта 

мектептің 8 – сыныбын тәмамдап, аудандық кеңес атқару комитетінде 

хатшылық қызметін атқарады. Әскери қызметке 1938 жылы шақырылды. 

Ұлы Отан соғысы басталған күннен-ақ Жанғазы Молдағалиев гитлершіл 

басқыншылармен батыл айқасқа түсті. Гвардияшы лейтенант Молдағалиев 

ротасының жауынгерлері Елизарово селосын азат етіп, жаудың жүзден аса 

солдаты мен офицерін жойып, 25 гитлершіні тұтқынға алды. 

Фашистер оқты үсті-үстіне жаудыртып жатыр. Гвардияшыларға қатер төнді. 

Молдағалиевтің ротасы тағы да жауынгерлік тапсырма алды. Бұл жолы жау 

қорғанысының деревняға таяу орналасқан тірек-пункті – 167,2 – биіктікті 

басып алу қажет. 

1943 жылдың қазан айында рота командирі, гвардия лейтенанты 

Молдағалиевқа Днепрден өтіп, арғы жағалауды басып алу және басқа әскери 

бөлімшелері келгенше ұстап тұруға бұйрық берілді. Молдағалиевтің 

басшылығындағы рота түн ішінде қиындықтарға қарамастан өзеннен өтіп, 

қатты қақтығыстан соң Днепрдің оң жақ жағалауында бекініп алды. Соның 

нәтижесінде біздің әскерлер Днепрден өтіп фашистерге тұтқиылдан шабуыл 



жасады. Жау қатты қарсылық көрсетті. Черноправка деревнясы маңында 

немістер күшті қорғаныс бекіністерін жасаған еді. Біздің әскери 

бөлімшелердің шабуылдары тоқтап қалды. Жау оқтың астына алды. Осы бір 

қиын қыстау сәтте гвардияшыл лейтенант Молдағалиев Александар 

Мотросовтың өшпес ерлігін қайталап, жау дзотының аузын өз денесімен 

жапты. Сол-ақ екен, жауынгерлер жауға лап қойып, тас-талқанын шығарды. 

Жаужүрек командирдің ерлігі жауынгерлерге жігер берді. Гвардияшылар 

қаза болған батырдың кегін қайтарып, жауды талқандады да, тірек пунктін 

басып алды. 

Жанғазы Днепропетровск облысындағы Черноправка деревнясының жанына 

жерленді. КСРО Жоғарғы Кеңесі Президиумының 1944 жылғы 19 

наурыздағы Указымен Жанғазыға Кеңестер Одағының батыры атағы берілді. 

Жанғазы Молдағалиев Сталинград, Дон майдандарындағы ерліктері үшін 2 

рет «Қызыл Жұлдыз» орденімен, «Ерлігі үшін» медалімен, Жоғарғы бас 

қолбасшының бірнеше мақтау грамоталарымен марапатталды. Жанғазы 

Калинин, Сталинград, Дон, Воронеж, үшінші Украина майдандарында әуелі 

взвод, одан кейін ротаны басқарды. Елизарово селосындағы №1 украин орта 

мектебі мен Семей аймағындағы Абай ауданы, өзінің кіндік қаны тамған 

жерінде, Тоқтамыс ауылындағы орта мектеп Жанғазы Молдағалиев атымен 

аталады. 

 

8.Кәрімова Бақтыгүл 

ШАКЕНОВ КЕНЖЕБЕК ШАКЕНОВИЧ 1924 жылы Семей облысының Жарма 

ауданында жұмысшы жанұясында дүниеге келген. Ұлты қазақ.  КСРО 

мүшесі. Жеті сыныпты тәмамдағаннан кейін қара жұмысшы ретінде «Боко» 

кенінде жұмыс атқарды. 

1942 жылы Қызыл Әскер қатарына тамыз айында шақырылған. 1943 

жылы Ташкент пулемет учелищесін бітіргеннен кейін майданға жіберілген. 

КСРО Жоғары Совет Президиумының 1944 жылы 22 ақпандағы 

Жарлығынан Днепрде ерлігі мен батырлығын көрсете білгендігіне қатысты  

Ш.К.Шакенұлына Совет Одағының Батыр атағы тапсырылған. 

          62-і атқыштар дивизиясының ұланы өзінің іріктелуін аяқтағаннан 

кейін, жаяу жүріспен Днепр жағалауына бет бұрып 2-ші Украина 

майданының 37 әскеріне қосылды. 

Ұлы өзен жағалауында ұрыс жалыны күшейе түскені анық байқалды. 

Өзен жағалауынан дұшпанға істе – екпінді тойтарыс беріп сонымен қатар оң 

жақ жағалаудан неміс – фашисттік жаулаушылардың үрейін туғызып бетін 

кері бұру – міне осындай ұлы мақсат әрі де іштегі бой бермес жеңіске деген 

талпыныс нағыз совет одағының жауынгерлерінің жүрегі.    

Батальон командирі сарбаздар мен серженттарға қуат әрі де жеңіске 

деген  келесі   сөздерімен: 

— Ұландар! Біз қазір Днепрдеміз, және одан түнді тоспай тамылжымай 

өтеміз. Алғашқы  болып төртінші рота бастайсын! 

       Рота еш бөгелмей резеңке қайықтарға орналасты, әр қайықтың басына 16 

жауынгерден болды арасында жас сарбаздарда және сержанттар да аралас 



орналасқан. Алдыда айтылған кемелердің біріне өзінің пулеметін қолына 

алып  жас сарбаз Шакенов Кенжебек болған еді. 

  Резеңке кемелер өзенннің тең ортасына жақындаған сәтте неміс фашисттері 

минометтер мен пулеметтерден жалындатып оқ шашты, өзен бойында 

орналасқан миналар жарылып өзен алаңында пайда болған толқынан 

кемелерді оңды – солды лақтырды,  бірақ әр жауынгердің бойындағы ерлігі 

мен жігерлігі басым болды, алдыда пайда болған кедерігілер сәл тежегенімен 

жауынгерлер тоқтамай алдыға басты. 

Қарама – қарсы  жағалауға жетуге тек елу жауынгердің қолынан ғана 

келді. Кенжебек жағалауға жеткеннен кейін тез арада қолындағы пулеметін 

қажетті ұрысқа тиімді жеріне орналастырып, дайындық үстінде болды.  

Неміс фашисттер назары кері бұрылып оқтарын жаудыруды жалғастырды. 

Кенжебек қолындағы пулеметінің көмегімен фашисттердің көзін жоюға бет 

алды. Рота демінің соңына дейін берілмей қарыс күрес көрсетті.  Осы 

шайқаста ер жүрек пулеметшіміз 30 – дан астам неміс фашисттерінің көзін 

жойды.  

Осы уақыт аралығында 184-і ұландар атқыш полкы Днепрдің оң жақ 

жағалауына жетіп ұрыста қажетті болатын тиімді жерге орналасты. Келесі 

күннің  таң атысымен полк шабуылға кірісті. Төртінші ротаның алдында 

саны жағынан көлемді және де орналасқан бекіністері зәулім қамалдай еді. 

Қарсыластарымыздың оқ жалынының күшінің соншалығы, біздің 

жауынгерлерге алдыға жүруге, шабуыл жасауға мүмкіндік бермеді.   

Кенжебек комендирінің бұйрығын тыңдап: «Алдыға жылжып жаудың 

жалынының нүктесін жою». Шакенов абалап жорғалады. Немістердің 

пулеметчигі қауіптілікті сезіп Кенжебекке оқ жаудырды. Екі пулеметчик 

арасында шайқас басталды. Кенжебек тиімді сәтті пайдаланып бөгелмей оқ 

дискінің жартысын ұстап жіберді, бір сәтте қарсылыстың пулеметі үнсізденіп 

қалды. Үш неміс қорғаудан атып шықты. Шакенов қысқа уақыт аралығында 

жанбастарын жерге тигізді. Рота командирі сарбаздарды шабуылға көтерді, 

ал ер жүрек пулеметші қашқын немістің жаяу жүргінші сарбаздарына оқ 

жаудырумен болды. Осы күні сарбаздар ірі деген халқы көп, Днепрдың  оң 

жақ жағалауда орналасқан аумақты бостандықпен қамтамасыздандырды. 

 5 қазан айында, әскери күзет атқаруда барысында пулеметчик 

Шакенов немістердің үш шабуылын тойтарып немістердің офицерлері мен 

сержанттарын ірі калибрлі қаруларының көзін жойды.Ұрыстарды сержант 

Шакенов екі рет жаралы болған. Екінші жарасынан кейін 1944 жылдың 

наурыз айында Ашхабадттағы әскери училищеге жіберліген. 

Ұлы Отан Соғысынан кейін Шакенов Кенжебек әскерден үйіне оралды. 

Жамбыл қаласында жұмыс атқарған. Алматы қаласында өмір сүрген.  

9.Курманбеков Ислам 

Ысқақов Қапай 1906 жылы 15 шілдеде Семей облысының Жарма 

ауданындағы Георгиевка селосында шаруаның семьясында туды. Ұлты-

қазақ. Соғысқа дейін Шар совхозында ұсталық қызмет еткен. 1941 жылғы 

шілдеде Қызыл Армия қатарына шақырылды. Батыс, Сталинград, 2–Украин 

майдандарындағы ұрысқа қатысты. Отан үшін ұрыста ерлікпен алдыңғы 



майдан шебінде жүріп бірнеше рет жараланды. «Ерлігі үшін», «Жауынгерлік 

ерлігі үшін» медальдарымен марапатталған. 

        КСРО Жоғарғы Кеңесі Президиумының 1944 жылғы 13 қыркүйектегі 

қаулысы бойынша Қапай Ысқақовқа Кеңес Одағының Батыры атағы берілді. 

52-армия құрамындағы, Богдан Хмельницкий дивизиясы  294-Черкасск 

ордені атқыштар полктері, көпкүндік ұрыстардан жауды тықсыра қуып 1944 

жылы 26 наурызда КСРО мемлекеттік шекарасына жетіп, Яссы қаласының 

шығысына қарай Прут өзеніне шықты. Мәскеуде 2-Украин флотының 

жеңісін тойлап жатты. 

Бұл ұрыста көптеген солдаттар мен офицер көзге түсті, солардың 

ішінде Қапай Ысқақов та болды. 

Ысқақов  өзінің бөлімімен оң флангте болды. Ол жағдайға қарай өз 

жауынгерлерін орналастыру керек болды. Тыныштықтың болғанын күтіп 

жатып жау әскерлері шабуылға шықты. Дыбыстарға қарап қашықтықты 

анықтағаннан кейін Ысқақов пулеметті біресе оңға, біресе солға бұрып 

кезекпен оқ жаудырды. Өз учаскесін үшінші рет қорғай отырып, ол қатты 

жараланды, бірақ соғыс аймағынан кеткен жоқ. Жанында қалған екі 

жауынгермен соңғы қандары аққанша соғысты. 

Фашистерді жақын қашықтықта ұстай отырып, үш батыр оларды дөп 

атып отырды, дұшпан өте көп еді. Осылайша төртінші қарсыласқан соғыс та 

аяқталды. Таң да ата бастады. Ал гитлершілдер болса окопқа таяу қалды. 

Олардың «беріліңдер» деген сөздерін де естіп жатты жауынгерлер, фашистер 

тақаған кезде біздің солдаттар пулеметтен оқ жаудырды, өздерінің 40-қа 

жуық солдаттарын жоғалтқаннан кейін гитлершілдер шегіне бастады...  

Соғыстан кейін Қапай Ысқақов туған жеріне оралып, Семей облысы 

Георгиевка селосында тұрып, қызмет жасад. 1973 жылы қайтыс болды. 

 

10.Нағметов Медет 

ІЗҒҰТТЫ АЙТЫҚОВ        Гвардия сержанты, 1-Прибалтикалық 

фронт 6-гвардиялық армияның Ворошилов атындағы 51-гвардиялық Ленин 

орденді Қызыл Ту атқыштар дивизиясының 158-гвардиялық Қызыл Ту 

атқыштар полкінің батальон комсоргі.  

 1922 жылы 20 қаңтарда қазіргі қазақстан Республикасы Шығыс 

Қазақстан облысы Ұлан ауданы Солдатское селосында (20-жылдардың 

ортасынан жоқ) ұстаның отбасында туған. Қазақ. 1920 жылдардың ортасында 

ата-анасымен көрші Тарғын селосына көшеді. Осы жерде оны балалық және 

жасөспірім шағы өтеді. 7 сыныпты бітіріп, Колбаолово кенінде жұмыс істей 

бастайды.  

 Ұлы Отан соғысы басталысымен Ұлан аудандық әскери комитетіне 

бірнеше рет өтініш жазады, бірақ әр кез одан бас тартады. Тек 194 жылы 

қаңтарда, Бас Жоғарғы қолбасшыға хат жазғаннан кейін Айтықовты Қызыл 

Армияға шақырады. 

 1942 жылы мамырда әрекеттегі бөлімге келеді. Белгород облысы, 

Курск, Калинин жерлерін азат етіп, Сталинград үшін шайқасады, Батыс 

Двина жағалауына жетеді. Ержүрек барлаушы жау тылында да бірнеше рет 



болды. Ол өзі ғана 50 гитлершінің көзін құртып және бөлімге 22 «тіл» әкелді. 

Әскери тапсырмаларды жақсы орындағаны үшін сержант Айтықов үш әскери 

ордендермен марапатталды. 

 1944 жылдың  жаз айында Белоруссияны азат етуде ерекше көзге түсті. 

1944 жылы 22 маусымда Плиговка деревнясы (Витебск облысы Шумилинск 

ауданы) үшін ұрыста Айтықов алғашқылардың бірі болып жау траншеясына 

шабуылдап, блиндаждар мен үш дзотты гранатаның астында қалдырды, 

дұшпанның пушкасы мен сүйретпесінің көзін құртты. Ловша темір жол 

станциясы мен Першино деревнясын азат етуде дұшпанның қырық шақты 

солдаттары мен   офицерлерін және екі станоктік пулеметті жойды. 3 шілдеде 

взводтың басында болып Витебск облысы Полоцк қаласына басып кіріп, 

қаланы азат еткенше дұшпанға қарсылық көрсетті. 

 Біраз уақыттан кейін комсорг Батыс Двина өзенін басып алуда 

ерекшеленді. Батальон комсоргі бірнеше жауынгерлер тобымен бораған оқ 

пен жарылған миналарға қарамастан қарсы жағалауға өтіп алады, олардың оқ 

дауылдарынан гитлершілердің шегінуіне тура келді. Осыны полк 

бөлімшелері пайдаланып, өзенді азат етті. Бұл ерлік туралы 1944 жылғы 3 

қыркүйекте «Комсомольская правда» газеті өзінің «Бұл жерде комсорг 

соғысты» деген мақаласында жазды. 

 1944 жылғы 22 шілде КСРО Жоғарғы Кеңесі Президиумының 

Жарлығымен Ізғұтты Айтықовқа неміс фашист басқыншыларына қарсы 

соғыста фронт қолбасшысының әскери тапсырмаларын мүлтіксіз 

орындағаны  және ерлігі үшін Совет Одағының Батыры атағы берілді. 

 Бірақ батыр жоғары марапатын алып үлгермеді. Жарлық жазылған 

күні, 1944 жылдың 22 шілдесінде Литвадағы Зарайск ауданы аймағындағы 

ұрыста ауыр жараланды. 25 шілде күні госпитальда көз жұмды. Литва қаласы 

Зарасайда жерленген. 

 2-және 3-дәрежелі Даңқ медальдары, Қызыл Жұлдыз, Ленин орденімен 

марапатталды. Зарасайдағы, Өскемендегі, Алматыдағы көшелер, өзі оқыған 

мектеп батыр есімімен аталады. Мектеп ғимаратында мемориалдық тақата 

орнатылып, мектепте және Полоцк қаласында батырға бюст орнатылған. 

Оның есімімен жүк таситын кеме аталады. 

 

11.Ғаниев Рахат  

СИЛИН НИКОЛАЙ НИКОЛАЕВИЧ Семей қаласында 1922 жылы 

шаруашы отбасында дүниеге келген.  Ұлты орыс. КСРО мүшесі. Үш жастан 

бері әкесінен айырылған. 1939 жылы көлік техникумына түседі. 

Н.Н.Силин Қызыл Әскер қатарына 1941 жылы  тамыз айында қосылып 

Алма – Ата қаласының әскери училищесіне жіберілген. Майданға лейтенант 

лауазымымен 1942 жылы 8-і атқыштар дивизиясымен шықты. Атқыштар 

взводын басқара отырып, Курск шайқастарында ат салысып, Десна және 

Днепрде қолдау көрсетіп Еуропа елдеріне аяқ басқан. Днепрді азат етуде 

көрсеткен ерлігі   үшін КСРО Совет Одағының Президиум жарлығымен 1943 

жылы 16 қазан айында капитан Н.Силинге Совет Одағының Батыры атағы 

берілді.    



Қазақстанда қалыптасқан 8-атқыштар дивизиясы 1942 жылы сәуірде 

13-Брянск фронты армиясы құрамына енгізілді. Бертін келе полк 

дивизиялары Покровский және Шлях, Овечий Верх, Дуубровка елді 

мекендерін азат етуге белсене қатысты. Дивизияның жаудың маңызды 

пункттерінің бірі-Касторная станциясын басы алуда жиырма жасар лейтенант 

Николай Силин өзін көрсете білді. Курскідегі соғыста дивизия біздің оң 

фланкдегі армиямен қорғалды, олар Орел-Курск темір жол бойындағы 

учаскелерді азат етті. Ұрыстарда көрсеткен батылдығы мен ерліктері үшін 

400- ден астам солдаттар мен офицерлер орден және медальдармен 

марапатталды, сонлардың ішінде 151-атқыштар полкінің аға сержанты Силин 

де болды. 

Күзде, шегінген жауды тықсыра қуып отырып, дивизия 1943 жылдың 

22 қыркүйегіне Днепрге шықты. Шиеленіскен қатты ұрыс басталды. 

Фашистер кең суды және созылған соғыс позициясын ұстанып, Украинаның 

ауылшаруашылық және өнеркәсіп аудандарын ұстап отырды. 8-атқыштар 

дивизиясына Днепрді азат ету және оң жағалауда келесі соғыс шебіне 

дайындалу бұйрығы түсті. 

1943 жылдың 24 қыркүйегіне қараған түні қолдағы барды пайдаланып 

151-полк капитаны Н.Н.Силиннің 1-батальоны өзенне өтіп, плацдармды 

басып алды. Біздің солдаттарды Днепрге құлату үшін жау қолынан келгеннің 

бәрін жасады. Жау ұшақтары да біздің солдаттар тер төгіп алған алақандай 

жерді, бомбалады. Фашистер минометтерден оқ жаудырды. Жаяу әскер де 

көмекке келді. Бұл ұрыста капитан Силиннің батальоны көп шығынға 

ұшырады. Осы қиын кезеңге Қызыл Жұлдыз, 1-дәрежелі Отан Жұлдызы, 

Александр Невский, Қызыл Ту, Ленин ордендерімен марапатталды. Соғыстан 

кейін Семейге оралды, қаламыздағы көшелердің бірі Н.Н.Силин атымен 

аталады қарамастан комбат шешім қабылдап, жауға қарсы барлық күшті 

жұмылдырып, бір кесек жерді жауға бермеуге тырысты. Батальон Днепрдің 

оң жағалауына нық орнығып, дивизияның негізгі күшіне өзеннен өтуге зор 

ықпал жасады.  

Қызыл Жұлдыз, 1-дәрежелі Отан Жұлдызы, Александр Невский, 

Қызыл Ту, Ленин ордендерімен марапатталды. Соғыстан кейін Семейге 

оралды, қаламыздағы көшелердің бірі Н.Н.Силин атымен аталады  

 

12.Жунусов Нариман 

ТЕРЯЕВ ПЕТР ИОСИФОВИЧ 1–ші гвардиялық Сталинград  штурмдық әуе 

дивизиясының, 76-гвардиялық Мелитополь штурмдық авиация полкінің 

құрам командирі.  

Қазақ КСР кезінде Қарағанды облысының Қарқаралы қаласында 1922 

жылы 15 шілде айында, шаруашылық отбасында дүниеге келген. Мектеп кезі 

Семей облысының Жарма ауданында өтті. Ұлты орыс. 

Қызыл әскер қатарында 1940 жылдан бері. 1942 жылы әскери-әуе 

мектебін бітірген. 1943 жылдан бері Ұлы Отан Соғысының майдан алаңында.  

76-ы гвардиялық құрамында соғысты. Әуелі ұшқыштар қатарында 

болған,кейін әуе шабуылының командирі ретінде тағайындалды. 1944 жылы 

http://kk.wikipedia.org/w/index.php?title=%D0%9C%D0%B5%D0%BB%D0%B8%D1%82%D0%BE%D0%BF%D0%BE%D0%BB%D1%8C&action=edit&redlink=1


қазан айында дұшпанның шабуыл көзін жою мақсатында 154 жауынгерлік 

ұшулар жүргізілген болатын. Өз есебінде қарсыластың көптеген көзі  

жойылған ұшақтар, танктер және де қару түрлері мен қозғалыс құралдары 

еді. "Совет Одағының Батыр" атағы тапсырылып, полк командирі 

лауазымымен ұсынылған. 

Уақыт өте келе  ұшқыш гитлерлықтардың көзін жойып жеңістің 

шуағын жақындата келуде. 1945 жылдың 13 қаңтарында совет әскері Шығыс 

– Прусияда шабуыл әрекеттерін жүргізуде. 1945 жылы 15 ақпан айында 

Кенигсберге аумағында Теряев ұшағына оқ тиіп, ұшағы тұрақтылығын 

жоғалтқан еді. Жараланған ұшағы жалынның құшағына енді, Теряев жігері 

мен ерлігінің арқасында ұшақты дұшпандардың ірі техника аумағына апарып 

соқты. Бұл Теряевтың соңғы жауынгерлік 191-ші әуеде ұшқан кезі еді. 

Польшада Бранево қаласында жерленген. 

КСРО ОДағының Жоғары Президиумының үкімімен немісті – 

фашисттік жаулаушыларға қарсы күрес көрсетіп, соғыс алаңында ерлігі мен 

батылдығы үшін 1945 жылы 19 сәуір күні әуе ұландар капитанына Теряев 

Петр Иосифұлына Совет Одағының Батыры атағы тағайындалған. Ұшқыш өз 

отанында мәңгі есте қалып тұрғындары бойында сақтауда. 

 Ленин орденімен марапатталған, 4 мәрте Қызыл Белгі, Александр 

Невский орденімен, 1 дәрежелі Отандық соғыс медалімен марапатталған. 

Шығыс Қазақстан облысында қазіргі Семей қаласында көлік 

колледжінің ғимаратында естелік тасы орнатылған. 

 

3. Қорытынды. 

 

 

 

 
 


